
Jarduera-mota: ibilaldia larrez-larre eta Gomiztegi Artzain Eskolan bisita
Hartzaileak: LH eta DBH
Iraupena: 6 ordu
Prezioa: 13 € ikasleko
Gaiak: artzaintza, gaztagintza (gazta dastaketarekin) eta biodibertsitatea

Aizkorri-Aratz natura-parkean larre zabal eta ederrak protagonista dira, eta zelai hauek diren bezain 
berezi mantentzen langile ugari ibiltzen dira: ardiak. Artzaintzaren zentro bilakatu da Arantzazu urteen 
poderioz, eta egun, Gomiztegi Artzain Eskola dago. Bertan etorkizuneko artzain izan nahi dutenek 
ofizioa ikasteko gunea daukate.

Ibilaldi honetan beraz Gomiztegira joan eta artzaintzari buruzko sekretu guztiak ikasiko ditugu bertatik-
bertara, eta ahari, ardi eta arkumeen konpainiaz eta gazta dastaketa batez gozatuko dugu. Gainera, 
Aizkorri-Aratz natura-parkeko larre zabaletan zehar ibilaldia egingo da, bertako biodibertsitate eta 
paisaiaz gozatzen aukera egongo da.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Aizkorri-Aratz natura-parkea   
ARANTZAZU PARKETXEA 

OÑATI

Hezkuntza eskaintza 2026-2027
ARTZAIN IZAN EGUN BATEZ
IBILALDIA LARREZ-LARRE ETA BISITA GOMIZTEGI ARTZAIN ESKOLARA 

Informazioa eta erreserbak: 943 782 894
arantzazu@gipuzkoanatura.eus
www.gipuzkoanatura.eus



Jarduera-mota: ibilaldi gidatua eta interpretazio zentrora bisita
Hartzaileak: HH eta LH
Iraupena: 3 ordu
Prezioa: 4 € ikasleko
Gaiak: zuhaitzak, landareak, animaliak, pago motzak eta artzaintza

Arantzazu Aizkorri-Aratz natura-parkeko bihotzean kokatzen da eta bertako paisaia berezia da oso. 
Arantzazuko baso eta lareek hainbat sekretu gordetzen dituzte beregan. Natura parkearen barruan 
hainbat animali berezi eta landare ikusgarri bizi dira. Ibilbide irisgarrian zehar, pagomotz ederrez 
gozatzeko aukera izango dugu eta baliteke begiak zabalik animaliren bat edo beste ere ikustea. 
gainera ibilaldia etxola txiki baten ondotik Gomiztegi Artzain Eskolaraino doanez, artzantzari buruzko 
kontuak ere ikusi eta ikasiko ditugu.

Arantzazuko ibilbide irisgarria, izenak dioen bezalaxe, pertsona guztiek ibilbideaz gozatzeko prestatua 
dago. Ibilaldiko lurra egokitua dago aulkitxoan joateko erraztasunak eskainiz, eta egurrezko pasabideei 
esker malda errazteko txokoak ere badaude. Gainera, aurki daitezken panelak braile bidez ere idatzita 
daude, eta marrazki guztiek erliebea daukate. Guzti honekin aniztasun funtzionalari buruz ere ikasten 
da gaztetxoekin.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: tailer parte-hartzailea. Ikasle bakoitzak bere taloa egingo du.
Hartzaileak: HH, LH eta DBH
Iraupena:  1 - 1,5 ordu
Prezioa: 5 € ikasleko
Gaiak: elikadura osasungarria eta jasangarria, elikagaiak eta ingurunearen kudeaketa, 
elikadura gure kulturan

Euskal Herrian jaki tradizionalik bada, hori arto irinezko taloa da. Gure arbasoen baserri eta etxeetan 
eguneroko elikagaia izan da taloa urte luzetan. Baratzean artoa hazi, herriko errotan ehotu, irina egin, 
eta horrela taloa eginez. Hiru osagairekin bakarrik, energiaz beteriko elikagai baliotsua sortzen zuten. 
Bertan ekoitzitako elikagaia, bertan jaten zuten horrela, elikadura jasangarria landuz. Tailer honetan 
ohitura zahar hau berreskuratu, eta taloa nola egiten den ikasiko dugu, eskuak martxan jarriz, modu 
parte-hartzailean, ikasle bakoitzak bere talo propioa sortuz.

Elikadura jasangarriaren gaia pil-pilean dago eta garrantzitsua da etorkizuneko herritar izango diren 
gaztetxoak honi buruzko kontzeptuak ikasi eta barneratzea. Tailerraren azalpenetan beraz, honi 
buruzko lanketa berezia egingo da.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldi gidatua eta interpretazio zentrora bisita
Hartzaileak: LH
Iraupena: 4 ordu
Prezioa: 5 € ikasleko
Gaiak: estazio metereologikoa, klima, natura eta biodibertsitatea

Aizkorri-Aratz natura-parkearen bihotzean dago Arantzazu, eta bertan naturari behatu eta hau 
hobeto ulertzeko hainbat arlo landu daitezke. Arantzazun Euskal Herrian izan dugun metereologo 
ezagunenetarikoa, Pello Zabala, eta hark, begiak irekita eta naturari behatuta ulertzen zituen klima 
eta eguraldiak. Urtaro bakoitzean natura modu ezberdin batean azaleratzen da gurean, eta hau 
hobeto ulertzeak onura handia ekarriko digu. Guzti hori ikusi eta ikasteko ibilbide irisgarrian zehar 
paseotxoa emango dugu.

Arantzazuko ibilbide irisgarria, izenak dioen bezalaxe, pertsona guztiak ibilbideaz gozatzeko prestatua 
dago. Ibilaldiko lurra egokitua dago aulkitxoan erraztasunak eskainiz, eta egurrezko pasabideei esker 
malda errazteko txokoak ere badaude. Horrez gain, aurki daitzeken panelak braile bidez ere idatzita 
daude, eta marrazki guztiek erliebea daukate. Guzti honekin aniztasun funtzionalari buruz ere ikasten 
da gaztetxoekin. 

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Aizkorri-Aratz natura-parkea   
ARANTZAZU PARKETXEA 

OÑATI

Informazioa eta erreserbak: 943 782 894
arantzazu@gipuzkoanatura.eus
www.gipuzkoanatura.eus

Hezkuntza eskaintza 2026-2027
EGURALDIA: NATURAREN MEZULARIA
TXANGOA IBILBIDE IRISGARRIAN ZEHAR ETA BISITA PARKETXERA



Jarduera-mota: hegaztiak teleskopio bidez ikusi, hitzaldia, eta bisita parketxera
Hartzaileak: LH, DBH eta Batxilergoa
Iraupena: 2,5 ordu
Prezioa: 5 € ikasleko
Gaiak: espeziearen ezaugarriak (habitata, elikadura, ugalketa, banaketa...), naturan duten 
garrantzia eta biodibertsitatea

Euskal Herriko zeruetan hegazti handirik bada hegaz, horiek sai arreak dira. Orokorrean gizartean 
fama txarra hartu duten arren, hegazti sarraskijale hauek gure mendietako ekosistemetako oreka 
mantentzeko izugarrizko lana burutzen dute. Hildako animalien gorpuez elikatzen dira, eta hauek 
mendietatik desagerrarazten dituzte horrela. Arantzazuko arroileko paretetan sai arre ugarik bilatu 
dute beraien bizitokia, eta bertako parketxea dagoen Gandiaga eraikinetik teleskopio bidez ezin 
hobeto ikus daitezke.
Jarduera honetan, hegazti hauek ikusi eta beraiei buruz ikasiko dugu: beraien habitata, nola bizi diren, 
zer jaten duten, zein den beraien garrantzia ekosisteman... Ondoren hegazti hauek eta gehiago bizi 
diren Aizkorri-Aratz natura-parkeari buruz gehiago ikasteko bisita gidatua burutuko dugu Arantzazu 
parketxean!
Sai arreen gaia hurbiletik landuko dugun honetan, biodibertsitateaz ere hitz egingo dugu. Egun, gai 
garrantzitsua da gure mendi eta landa inguruneetan dugun ondare naturalaren berri izatea, eta 
dibertsitate guzti honek gure ongizatean eta etorkizunean duten garrantzia bereziki azpimarratzea.
Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldi gidatua basoan zehar eta interpretazio zentrora bisita
Hartzaileak: LH eta DBH
Iraupena: 4 ordu
Prezioa: 5 € ikasleko
Gaiak: ikazkintza, pago motzak, natura-ondarea, biodibertsitatea eta paisai kastikoa

Arantzazun, Aizkorri-Aratz natura-parkearen erdian, bada zer ikasi! Bertan, Iturrigorriko basoa dago, 
eta pago lodi-lodi eta adarkatuz jantzia ikus dezakegu gaur egun. Baina, naturalki horrelakoak al dira 
pagoak? Ez al dute misterioren bat gordetzeko? Bai bai! Gure arbasoek egurra ateratzen zuten gaur 
egun oraindik zutik ikus ditzakegun pago motz zoragarri hauetatik.

Basoa bere horretan mantendu, eta ahalik eta egur gehien jasotzeko, zuhaitzak gaur egun adarkatzen 
ikusten ditugun altueratik mozten zituzten. Horrela hainbat eta hainbat adarrez betetzen ziren zuhaitz 
horiek, eta egurra ateratzeko, adarrak moztuta nahikoa izaten zen. Basoa mantentzeko modu 
jasangarria zuten beraz gure arbasoek. Eta egur horrekin gero, Euskal Herriko baserri guztiak berotzeko 
ikatza ekoizten zuten gure inguruetako0 ikazkinek. Guzti hori ikasiko dugu Iturrigorriko basoan zehar, 
bidean natura-parkeko biodibertsitateaz, gure inguruko paisaia karstiko zoragarriaz eta urak egiten 
duen bideaz ere jabetuko garelarik.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

Jarduera-mota: ibilaldia Pottokalekura, animalia hauek ezagutu eta haiekin hartu-emana izan
Hartzaileak: LH
Iraupena: 3,5 ordu 
Prezioa: 10 € ikasleko
Gaiak: natura-parkea, oreka ekologikoa, pottokak

Aizkorri-Aratz natura-parkeak altxor ugari gordetzen ditu, besteak beste, parerik ez duten paisaiak 
edota hauek zaintzen dituzten animaliak. Jarduera honetako protagonistak pottokak izango ditugu, 
antzinatik gure lurretan bizi izan diren euskal zaldiak, alegia; eta haiek ezagutzeko, ibilaldi atsegin 
batekin natura-parkeko magalean kokatzen den Pottokalekura joango gara.

Bertan, zaldi berezi hauen inguruko azalpen dinamiko batez lagunduta, Pottokaleku zentroan bizi 
diren pottokak ezagutuko ditugu. Pottokaren Interpretazio Zentroko arduradunen eskutik, animalia 
hauengana hurbilduko gara, orraztuz, laztanduz, jaten emanaz, uhalak jarriz... Gidatu eta haien 
gainean ibiltzeko aukera ere izango dugu. Pottokekin elkarreraginean eta ukuiluko bestelako lanak 
ezagutuz, ingurunearen ezagutza eta animaliekiko errespetua sustatuko dira.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira 
egokitzeko ahalegina egingo da.

